
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
৭৩


অতিসার ইত্যাদি থাকিলে কুইনাইন্ প্রয়োেগ নিষিদ্ধ। যদি এমন বুঝিতে পারা যায় যে শিরশূল পর্য্যায়ক্রমে উপস্থিত হয় এবং ম্যালেরিয়াই তাহার কারণ, তাহা হইলে কুইনাইন্ই উহার প্রকৃত ঔষধি। এ ভিন্ন মস্তিষ্কের কোন যান্ত্রিক পীড়া জনিত অথবা কেবল মাত্র মস্তিষ্কের রক্তাবরোধ বশতঃ মস্তকের ভার ও যন্ত্রণা বিদ্যমান থাকিলে কুইনাইন্ কখনই ব্যবহার করা উচিত নয়, কারণ তদ্দ্বারা মস্তিষ্কের যন্ত্রণা ও রক্তাবরোধ বৃদ্ধি হয়।

 যকৃতের প্রদাহ ও রক্তাবরোধ সত্বে কুইনাইন্ ব্যবহারে অপকার দর্শে এজন্য অগ্রে এই দুইটী উপসর্গ অপসারিত করিতে হইবে। বমনকারক, বিরেচক এবং ব্রিষ্টার ও পিত্ত নিঃসারক ঔষধি প্রভৃতির দ্বারা প্রদাহ ও রক্তাবরোধ প্রতিকার করিয়া পরে কুইনাইন্ প্রয়োেগ করিতে হইবে।


 কুইনাইন্ দ্রাবণাবস্থায় অর্থাৎ সলফিউরিক বা নাইট্রমিউরিয়াটিক্ বা হাইড্রক্লরিক্ অম্লে গলাইয়া জল বা গোলাপের ফণ্টের সহিত প্রয়োগ করিলে আশুফল লাভ হয়। দ্রাবণাবস্থায় ঔষধি সকল যেমন সহজে পাকাশয় হইতে আচোষিত হয়, কঠিনাবস্থায় তেমন হয় না। অহিফেন, হিরাকস, সেঁকো, ষ্ট্রীক্নিয়া প্রভৃতির সহযোগে ইহা ব্যবহৃত হইলে ইহার ক্রিয়া বৃদ্ধি পায়। কিন্তু তজ্জন্য যে সকল সময়েই ইহাদিগকে কুইনাইনের

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১২:২১টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

